
INFORMAZIO ORRIA

MEC - MERKATARITZA-ESTABLEZIMENDUAK ETA
MERKATARITZA-JARDUERAREKIN LOTUTAKO ZENBAIT
ZERBITZU MODERNIZATZEKO LAGUNTZA2023

HELBURUA EAEko merkataritza-establezimenduak eta merkataritza-jarduerarekin lotutako
zerbitzu jakin batzuetako establezimenduak modernizatzeko eta energia-aurrezpena lortzeko
inbertsioak sustatzea.

ONURADUNAK

Agindu honetan araututako laguntzak eskuratu ahal izango dituzte norberaren konturako
langileak edo autonomoak, sozietate zibilak eta ondasun-erkidegoak, mikroenpresak eta
enpresa txikiak, baldin eta beren merkataritza-jarduera nagusia edo merkataritza-
jarduerarekin lotutako zerbitzuetakoa bada.

Aginduko 5. oinarrian jasotako ekonomia-jardueren gaineko zergaren epigrafe edo multzoren
batean kokatutako jarduera batean aritzea.

DIRUZ LAGUNDU DAITEZKEEN INBERTSIOAK - ILDOAK

Agindu honi dagokionez, honako baldintza hauek betetzen dituztenak joko dira laguntza jaso-
tzeko moduko inbertsiotzat eta bi ildo desberdintzen dira:

1.ildoa: Merkataritza-establezimenduaren edo merkataritza-jarduerarekin lotutako zerbitzu
jakin batzuetako establezimenduaren azpiegitura eta ekipamendua berritzea. Diruz lagundu
ahalizateko inbertsioa gutxienez 3.000€ + BEZ izan beharko luke.

a) Merkataritza-establezimenduaren edo merkataritza-jarduerarekin lotutako zerbitzu
jakin batzuetako establezimenduaren barrualdea edo kanpoaldea egokitzeko,
berritzeko edo handitzeko obrak eta instalazioak.

b) Energia-aurrezpen edo -efizientziarako neurriak ezartzeko obrak eta instalazioak
oinarri teknologiko eta eko-efizienteko prozesuak ezarriz.

c) Oztopo arkitektonikoak kentzeko egindako berrikuntzak, mugikortasun murriztua
duten pertsonen irisgarritasuna hobetzeko.

d) Errotuluak eskuratu eta instalatzea establezimenduaren kanpoaldean; izen
komertziala, marka, logotipoa edo antzekoak identifikatzea; eta toldoak eskuratu eta
instalatzea.

e) Makinak eskuratu, instalatu eta muntatzea, betiere energia-efizientzia altuko ziurtagiri
energetikoa badute (A, B, Q).

f) Produktuak erakusteko ekipamendua eta altzariak eskuratzea: erakusleihoak,
erakusmahaiak, panelak, apalak, beira-arasak eta erakusketa-euskarriak, etab.



g) Alarmak eta segurtasun-sistemak. Inbertsioaren gehieneko zenbatekoa 6.000 euro
(BEZik gabe).

h) Lokala girotzeko ekipamenduak, betiere energia-efizientzia altuko ziurtagiri
energetikoa badute (A, B, Q).

i) Merkataritza-establezimenduarekin eta merkataritza-jarduerari lotutako zerbitzu jakin
batzuetako establezimenduarekin zuzenean erlazionatutako espazioak eta elementu
komunak hobetzeko eta modernizatzeko inbertsioak, merkataritza-gune batean
integratuta badaude.

j) Proiektua idaztetik, obra zuzentzetik edo arkitekto, ingeniari edo instalatzaile
baimenduek egindako proiektuetatik eratorritako gastuak, betiere obrak eta
instalazioak egiteko beharrezkoak badira.

2.ildoa: Teknologia berriak eta berrikuntza txertatzea. Diruz lagundu ahal izateko inbertsioa
gutxienez 1.000€ + BEZ izan beharko luke.

a) Ekipamendu informatikoak, aplikazio informatikoak eta kudeaketa-softwarea.

b) Webgunearen eta online motako salmentaren garapen bidezko merkaturatze-
sistemak (ecommerce, scommerce, mcommerce eta antzekoak).

¢) Salmenta-puntuen terminalak eta produktuenirakurgailu optiko eta kodetze-sistemak.

d) Salgaien balantza elektronikoak.

e) Kutxa-erregistratzaileak.

f) TicketBAI (TBAI) sistemarako fakturazio-softwarea ezartzea.

Ekipamendu informatiko bat eta periferiko mota bakoitzeko unitate bat baizik ez dira diruz
lagunduko inbertsioa gauzatzen den establezimenduko.

Diruz lagun daitezkeen aktiboen deskribapena ondo identifikatuta ez duten fakturak (ez dira
onartuko kontzeptu kodetuak) ez dira onartuko. Gainera, faktura horiek 100€ edo
gehiagokoak izango dira, BEZik gabe.

Diruz lagundutako inbertsioak gutxienez bi urtez egon beharko du (dagokion fakturaren
datatik aurrera) laguntza eskatu den merkataritza- edo zerbitzu-establezimenduan. Tarte
horretan ezingo zaie hirugarren pertsona fisiko nahiz juridikoei laga.

DIRUZ LAGUNTZAREN ZENBATEKOA

Kontuan izan behar da diruz lagun daitezkeen inbertsioak edo aktiboak eskuratzeko kostua
ez dela inola ere merkatuko balioa baino altuagoa izango.

Agindu honetan zehaztutako inbertsioek inbertsio onargarrien gaineko %30eko diru-
laguntza jasoko dute, diruz lagundu ahal izateko gutxieneko zenbatekoak errespetatuz
betiere. Diru-laguntza, gehienez ere, 9.000 eurokoa izango da establezimenduko.

ESKABIDEEN EDUKIA

Eskabidea egiteko, inprimaki automatizatu bat bete beharko da, egoitza elektronikoaren bidez
aurkeztuko dena. Inprimakiaz gain, ondorengo dokumentuak aurkeztu behar dira:

Enpresaren titularraren NANa (pertsona fisikoa bada).

Pertsona juridikoaren edota nortasun juridikorik gabeko entitateen kasuan (ondasun-
erkidegoak eta sozietate zibilak), enpresaren IFZ.

Enpresaren eratze-eskriturak eta horretan ondoren egindako aldaketak (pertsona
juridikoen kasuan). Nortasun juridikorik gabeko entitateen, ondasun-erkidegoen eta
sozietate zibilen kasuan, eratze-kontratua.

Pertsona edo entitate eskatzailearen ordezkaritza ahalmena, halakorik bada.
Enpresaren ekonomia-jardueraren gaineko zergan alten eta bajen ziurtagiri historiko
eguneratua: ziurtagiria eman zenetik, ezingo dira hiru hilabete baino gehiago pasa.
Ziurtagiriak, eskabidean aipatutako establezimenduaren kokapena jaso beharko du.
Laguntzaren xede diren inbertsioen jatorrizko fakturak eta horiek ordaindu izanaren
frogagiriak, halakorik bada, eskabidea aurkezten den unean. Bestela, gehienez bi
hilabeteko epean aurkeztu beharko dira, emateko ebazpena jakinarazi eta hurrengo
egunetik aurrera; betiere, aurkezteko gehieneko epea errespetatuta: 2023ko
azaroaren 30a.

Energia-efizientzia handiko etiketa, horrela eskatzen duten inbertsioen kasuan.
Erantzukizunpeko adierazpena, non adierazten den egiazkoak direla eskabideko
datuak eta aurkeztutako dokumentazioa eta nork bere gain hartzen duela

AURKEZPEN EPEA

Eskaerak aurkezteko irekiera epea: 2023ko ekainaren 20an irekitzen da.
Eskaerak aurkezteko amaiera epea: 2023ko irailaren 30an amaituko da.

Diruz lagundu daitekeen denbora tartea: 2022eko urriaren 1tik 2023ko irailaren
30era bitartean (biak barne).

Informazioa gehiago nahiizan ezkero edota zalantzak izanez gero, egin kontsulta Gipuzkoa
Turismo eta Merkataritza Lurraldeko Bulegoan:

Telefonoa: 943 02 25 81 edo 943 02 25 65
Emaila: ayudas_mec@euskadi.eus

